
	        1. Աշխատանքի և սոցիալական հարցերի նախարարություն

	14.09. 2023

	
	N ՆՄ/ԳԽ-2/23042-2023

	 Ուսումնասիրելով «Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը՝  առաջարկում եմ անվճար կամ արտոնյալ պայմաններով վերարտադրողական օժանդակ տեխնոլոգիաներով տրամադրվող բժշկական օգնությունից և սպասարկումից օգտվելու իրավունք ունեցողների շարքում ներառել նաև հաշմանդամություն ունեցող երեխա ունեցող մայրերին։
	  Ընդունվել է ի գիտություն: Շահառուների խմբի ընդլայնման հաջորդիվ փուլում առաջարկը հաշվի կառնվի: 

	2. Ֆինանսների նախարարության
	18.09.2023

	
	N 01/34-2/18037-2023

	Ուսումնասիրելով Ձեր 04.09.2023թ.-ի N ԱԱ/03,1/19962-2023 գրությամբ ներկայացված «Հայաստանի Հանրապետության կառավարության 2015 թվականի մայիսի 27-ի N 568-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք, որ առարկություն չունենք:
	 Ընդունվել է ի գիտություն

	        3. Արդարադատության նախարարություն

	05.10. 2023

	
	N /27.4/43425-2023

	 Նախագծով նախատեսվում է Հայաստանի Հանրապետության կառավարության 2015 թվականի մայիսի 27-ի Անվճար կամ արտոնյալ պայմաններով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման կարգն ու շահառուներին ներկայացվող պահանջները սահմանելու մասին N 568-Ն որոշման N 1 հավելվածի 10-րդ կետի 2-րդ ենթակետը շարադրել հետևյալ խմբագրությամբ.
«2) 28-42 (ներառյալ) տարեկան Հայաստանի Հանրապետության քաղաքացի հանդիսացող անզավակ կանայք` սույն հավելվածի 3-րդ կետի 2-րդ և 3-րդ ենթակետերով սահմանված ծավալներով.»:
	Նշված փոփոխության արդյունքում ստացվում է, որ անվճար կամ արտոնյալ պայմաններով վերարտադրողական օժանդակ տեխնոլոգիաներով տրամադրվող բժշկական օգնությունից և սպասարկումից օգտվելու իրավունք ունեն 28-42 (ներառյալ) տարեկան Հայաստանի Հանրապետության քաղաքացի հանդիսացող անզավակ կանայք սույն հավելվածի 3-րդ կետի 2-րդ և 3-րդ ենթակետերով  սահմանված ծավալներով.»: Մինչդեռ, հարկ է նշել, որ «Հայաստանի Հանրապետության կառավարության 2015 թվականի մայիսի 27-ի N 568-Ն որոշման N 1 հավելվածի 10-րդ կետի 1-ին ենթակետի համաձայն՝ անվճար կամ արտոնյալ պայմաններով վերարտադրողական օժանդակ տեխնոլոգիաներով տրամադրվող բժշկական օգնությունից և սպասարկումից օգտվելու իրավունք ունեն 2 տարի և ավելի անպտղություն ունեցող (բացարձակ ցուցումների դեպքում՝ առանց 2 տարվա սահմանափակման)՝ Հայաստանի Հանրապետության քաղաքացի հանդիսացող անզավակ կանայք, որոնք պատկանում են 20-35 (ներառյալ) տարիքային խմբին, սույն հավելվածի 3-րդ և 4-րդ կետով սահմանված ծավալներով:
	Այսպիսով՝ ստացվում է, որ 28-35 տարեկան քաղաքացի հանդիսացող անզավակ կանանց համար նախատեսված են երկու տարբեր կարգավորումներ, ուստի պարզ չէ, թե նշված տարիքի անզավակ կանայք որ դեպքում, որ պայմանով և ինչ ծավալներով են օգտվելու վերարտադրողական օժանդակ տեխնոլոգիաներով տրամադրվող բժշկական օգնությունից և սպասարկումից:
	Ելնելով վերոգրյալից՝ հայտնում ենք, որ իրավակարգավորումների միատեսակ կիրառության ապահովման նպատակով նախագիծն անհրաժեշտ է վերանայել՝ բացառելով դրանում առկա հակասությունները և անհստակությունները:
	  ՀՀ կառավարության 2015 թվականի մայիսի 27-ի N 568-Ն որոշման հավելված 1-ի 10-րդ կետի 1-ին ենթակետի շահառուներին ներկայացվող պարտադիր պայման է 2 տարվա անպտղության ախտորոշումը և անզավակ լինելը, և նրանց բժշկական օգնության և սպասարկման ծավալները ներառում են վերոնշյալ որոշման հավելված 1-ի 3-րդ կետով սահմանված ծավալները:
Իսկ նախագծով ներկայացվող 28-42 (ներառյալ) տարեկան Հայաստանի Հանրապետության քաղաքացի հանդիսացող կանանց խմբի 28-35 տարեկան միջակայքի համար, ինչպես և ամբողջ խմբի համար, ներկայացվող պահանջ է միայն անզավակ լինելը, և պարտադիր պայման չէ 2 տարվա անպտղության ախտորոշումը, և նրանց բժշկական օգնության և սպասարկման ծավալները ներառում են վերոնշյալ որոշման հավելված 1-ի 3-րդ կետի 2-րդ և 3-րդ ենթակետերով սահմանված ծավալները:
Ուստի, նշված տարիքային (28-35 տարեկան) խմբին հնարավորություն է տրվում օգտվել վերոնշյալ որոշման հավելված 1-ի 3-րդ կետի 2-րդ և 3-րդ ենթակետերով սահմանված ծավալների բժշկական օգնությունից և սպասարկումից նույնիսկ այն պարագայում, եթե նրանք չունեն անպտղության ախտորոշում(օրինակ, զուգընկեր չունեցող` վերարտադրողական առողջության տեսանկյունից առողջ կանայք):



